
రాజితగుణసంగా

ఘోరాఘతమఃపతంగ కుతలశతాంగా

తారేశహారనారద

హీరాభశుభాంగ కుక్కుటేశ్వరలింగా.



	 1







	వ.	
అవధరింపుము పాండునృపాలనందనునకు గంగానందనుం డిట్లని చెప్పం దొడంగె

నట్లు శాంబరి జంగమేశ్వరుండు వివిక్తదేవతాగారంబున వసియించి యున్న

సమయంబున.

	గీ.	
సకలలోకాధిపతి యైనశంకరుండు, గంగకై బిట్టు వంతలఁ గలఁగుచుండెఁ

బగలు సేయుట తగదని పరచె ననఁగఁ, గమలహితుఁ డస్తశైలశృంగమునఁ జేరె.



	 3







	గీ.	
కాలకంఠుండు జాలారికన్నె తనకు, నబ్బు నని యుబ్బి తాండవం బాడుచున్నఁ

జదలఁ బర్వినకెంజాయజడ లనంగ, నంబరస్థలి సాంధ్యరాగంబు మెఱసె.



	 4







	గీ.	
చిగురువిల్కాఁడు దనతొంటిపగఁ దలంచి, విశ్వరూపంబు దాల్చి కోవెలలు నళులు

గ్రమ్ముకొని కొల్వఁ జంద్రశేఖరునిమీఁదఁ, గడఁగి దండెత్తె ననఁగఁ జీఁకటులు పర్వె.

	క.	
సుర లపు డంబరకేశుని, శిరమునఁ బూజించుచున్నఁ జెన్నారెడుక్రొం

బరుపంపుబొండుమల్లియ, విరు లనఁ దారకలు గగనవీథి న్మెఱసెన్.

	క.	
హరునకు గంగకుఁ బెండిలి, సరగున నగు నని నిలింపసతు లారతు లీ

గరములఁ బట్టిన మేల్బం, గరుపళ్లెం బనఁగఁ దుహినకరుఁ డుదయించెన్.



	 7







	గీ.	
భవుఁడు జాలారికన్నెకై బడల నొడలి, విరహపరితాపజనితపాండురమరీచు

లబ్బురంబుగ జగములఁ బ్రబ్బె ననఁగఁ, బండురేయెండ లెల్లెడ నిండుకొనియె.



	 8







	ఉ.	
జంగమరాయఁ డయ్యెడల జాలరిలేమయొయార మాత్మ వే

భంగుల నెంచి దర్పకుని బారికి బిట్టు చలించి యౌర సా

		 ఈ పేజీలో చివరి మార్పు 23 జనవరి 2023న 07:48కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

